NJËSIA E AUDITIMIT TË BRENDSHËM


Raporti janar-dhjetor 2018 




1. Përshkrim i Shkurtër i Punës së Njësisë së Auditimit të Brendshëm:RAPORT	JANAR – DHJETOR	2018


· Njësia e Auditimit të Brendshëm funksionon sipas Ligjit për Kontrollin e Brendshëm të Financave Publike (Ligji nr.06/L-21), e cila si njësi e pavarur e auditimit të brendshëm i përgjigjet drejtpërsëdrejti dhe ekskluzivisht Udhëheqësit të subjektit të sektorit publik (Kryetarit të Komunës).
· Njësia e Auditimit të Brendshëm është e plotësuar sipas kërkesave ligjore, ashtu që për vitin 2018 ka funksionuar me tre auditor, të cilët janë të çertifikuar sipas kushteve të parapara me ligj;
· Auditorët e brendshëm kryejnë vetëm punët e auditimit të brendshëm;
· Auditorët e brendshëm kanë qasje të plotë, të lirë dhe të pakufizuar te të gjithë dokumentacioni i subjektit të sektorit publik (SSP) ku funksionon, te pasuria materiale etj.
Pra, Njësia e Auditimit të Brendshëm funksionon në bazë të kornizës ligjore të aprovuara nga Kuvendi i Republikës së Kosovës dhe kornizës profesionale të vendosur nga Ministria e Financave dhe Njësia Qendrore Harmonizuese e Auditimit të Brendshëm (NJQHAB), që mbështet vlerat kryesore të ligjshmërisë, integritetit, objektivitetit, besueshmërisë, kompetencave dhe pavarësisë.


Misioni i Auditimit të Brendshem është që në pajtim me qëllimet e Institucioneve dhe organeve komunale:
· Të shtoj vlerën për performancën e veprimeve të Komunës duke siguruar cilësi dhe duke kryer auditime dhe shërbime këshillimore me kosto të reduktuara.
· Të sjellë përfitime në eficensen operacionale, kontrolle të brendshme dhe politika të përmirësuara.


Qëllimet e Auditimit të Brendshëm janë:
· Të jap siguri objektive, të pavarur dhe aktivitet këshillimor, i projektuar për të shtuar vlerën dhe përmirësuar veprimet e Institucioneve dhe Organeve Komunale.
· Të asistoi të gjitha nivelet e menaxhimit në kryerjen efektive të përgjegjësive të tyre me anë të vlerësimeve të pavarura, këshillimeve dhe rekomandimeve.
· Të raportoi te menaxhmenti i lartë lidhur me veprimet korrigjuese të ndërmarra nga të gjitha nivelet e menaxhimit.





Objektiva e Auditimit të Brendshëm:
Objektivi primar është të asistoi në menaxhimin e drejt të buxhetit, në zbatueshmërinë e plotë ligjore, në realizimin efektiv të përgjegjësive të tyre (personelit përgjegjës për ato veprime). Në këtë mënyrë i furnizon ata me analiza, rekomandime, këshilla dhe informacione lidhur me aktivitetet e shqyrtuara.


2. Të Arriturat:
Brenda kësaj periudhe njëvjeçare NJAB-ja ka arritur ta realizoi Planin Vjetor plotësisht, duke i kryer 12 auditime, aq sa edhe kanë qenë të planifikuara (bashkangjitur është tabela e auditimeve të kryera).
Për përmirësimin e proceseve të audituara menaxhmenteve i janë dhënë gjithsejtë 28 rekomandime, disa prej të cilave janë ende në proces të zbatueshmërisë.

Aktivitetet e tjera të cilat janë planifikuar ose janë realizuar për zhvillimin e auditimit të brendshëm në kuadër të Komunës (shkurtimisht):RAPORT	JANAR – DHJETOR	2018

· Në fillim të vitit 2018 është përgatitur Raporti Vjetor i NJAB-së për vitin 2017. Pastaj gjatë tërë vitit 2018 NJAB-ja ka pasur angazhime lidhur me verifikimin e zbatueshmërisë së rekomandimeve të Auditorit të Brendshëm dhe Auditorit të Zyrës Kombëtare të Auditimit të dhëna në auditimet e kryera në vitin 2016, 2017 dhe 2018.
· Janë mbajtur katër takime të rregullta me Komitetin e Auditimit të Brendshëm (me 08.02.2017, me 19.04.2018, me 24.07.2018 dhe me 25.10.2018), ku janë shqyrtuar Raportet e NJAB-së sipas periudhave tremujore. Të gjitha Raportet Finale të kryera i janë dorëzuar Njësisë Qendrore për Harmonizim të Auditimit të Brendshëm (NJQHAB), Kryetarit të Komunës dhe Komitetit për Auditim të Brendshëm brenda afatit kohor të paraparë me ligj.
· NJAB-ja ka pasur angazhime dhe aktivitete të ndryshme me përfaqësuesit e Projektit TEAM (Komuna Transparente, Efektive dhe Llogaridhënëse), me q‘rast:
· Drejtori i NJAB-së, së bashku me ekipin e Programit TEAM ka mbajtur një punëtori me të gjithë drejtorët e drejtorive komunale dhe shefat e Sektorëve apo Zyrave lidhur me krijimin e Regjistrit të rreziqeve të Drejtorive Komunale. Kjo punëtori është organizuar në vazhdën e aktiviteteve që Komuna e jonë ka realizuar me USAID-TEAM për zbatimin e rekomandimeve të Zyrës Kombëtare të Auditimit.
· Ka bërë rishikimin e Planit të Veprimit për zbatimin e rekomandimeve të dhëna nga Zyra Kombëtare e Auditimit në raportin e Pasqyrave Financiare për vitin 2016 dhe 2017.
· Është mbajtur Punëtoria për plotësimin e Pyetësorit vet-vlerësues për Menaxhim Financiar dhe Kontroll.
· Pas plotësimit final të Pyetësorit vet-vlerësues për Menaxhim Financiar dhe Kontroll, drejtori i NJAB-së sipas sugjerimit të auditorit të ZKA-së ka bërë rishikimin e këtij pyetësori, për çka ka përgatitur një informatë për Kryetarin e Komunës dhe Kryesuesin e Komisionit për plotësimin e këtij pyetësori.
· Drejtori i NJAB-së së bashku me përfaqësuesit e Komitetit të Auditimit të Brendshëm ka marrë pjesë në trajnimin një ditor me temë: Roli i Komitetit të Auditimit.
· Ndërsa stafi i NJAB-së ka përcjellë trajnimin dy ditor për Prokurimin Publik të organizuar nga USAID-TEAM, e të implementuar nga eksperti i Prokurimit Publik. Gjithashtu stafi i NJAB-së ka marr pjesë në trajnimin mbi Rrolin e Auditimit në Prokurimin Publik, e me theks të veçantë për zbulimin e mashtrimit. Edhe ky trajnim ka qenë në kuadër të Projektit TEAM, por i implementuar nga ekspert ndërkombëtar të fushave gjegjëse.
· Ndërsa drejtori i NJAB-së ka marrë pjesë në dy Tryeza me udhëheqësit e Njësive Komunale të Auditimit të Brendshëm me temë: Auditimi i Brendshëm në nivel komunal, sfidat dhe rekomandimet.
· Në rrjedhën e të kuptuarit e drejt të rrolit të auditimit të brendshëm me 06.12.2018 drejtori i NJAB-së ka bërë një prezantim para menaxhmenteve komunale me temën: Auditimi i Brendshëm një instrument i rëndësishëm i menaxhimit të Organizatave me performancë të lartë, si dhe Procesi i një auditimi të brendshëm. Kjo punëtori është organizuar nga OSBE- ja.RAPORT	JANAR – DHJETOR	2018

· Si aktivitete tjera mund të ceket ofrimi i ndihmave profesionale të vazhdueshme për të gjitha Drejtoritë Komunale që kanë shfaqur interesim dhe nevojë. Me theks të veçantë duhet cekur ndihmat lidhur me përgatitjen e regjistrave me rreziqe të identifikuara për çdo drejtori veç e veç.


3. Sfidat:

Një ndër sfidat kryesore të NJAB-së edhe këtë vit ka qenë realizimi i tërësishëm i Planit Vjetor për vitin 2018, duke i realizuar abjektivat kryesore të auditimit e që kanë të bëjnë me ofrimin e ndihmës menaxhmenteve të drejtorive komunale për ngritjen dhe përmirësimin e kontrolleve të brendshme në sistemet dhe proceset e tyre ku ata janë përgjegjës. Kemi arritur që të gjitha objektivat e planifikuara për auditim ti realizojmë plotësisht, përkundër asaj se kanë pasur një fushveprim mjaftë të gjerë dhe kompleks. E sidomos kur e kemi parasysh se në këtë vit kemi pasur mjaft angazhime të tjera në kuadër të Projektit të lartpërmendur TEAM.
Në secilin auditim të kryer, pos të gjeturave menaxhmentit të Drejtorisë së audituar i janë dhënë edhe rekomandime për përmirësimin e proceseve dhe sistemeve, duke u bërë në vazhdimësi përcjellja e zbatueshmërisë së atyre rekomandimeve. Pra është arritur të krijohet një bashkëpunim produktiv në mesë NJAB-së dhe menaxhmenteve komunale.
Por edhe pse numri i rekomandimeve të dhëna është në rënje, ndërsa trendi i zbatueshmërisë së rekomandimeve vazhdon të jetë në rritje, përsëri edhe më tutje sfidë e pa realizueshme mbetet mos zbatimi i plotë i të gjitha rekomandimeve të dhëna. Andaj kërkohet në vazhdimësi një angazhim më konkret i menaxhmenteve të Drejtorive Komunale dhe menaxhmentit të lartë të Komunës lidhur me implementimin e rekomandimeve të dhëna si nga Auditori i Zyrës Kombëtare ashtu edhe nga Auditori i Brendshëm.


4. Punët Kryesore në vazhdim:

NJAB-ja është në përfundim të përgatitjes së Planit Strategjik për vitet 2019 – 2021 dhe Planit Vjetor për vitin 2019, të cilat duhet të dorëzohen në Njësinë Qendrore për Harmonizimin e Auditimit të Brendshëm, Kryetarit të Komunës dhe Komitetit të Auditimit të Brendshëm deri me 31.12.2018.
Gjithashtu në këtë fund vit dhe në pjesën e parë të janarit 2019 do të vazhdohet me verifikimin e zbatueshmërisë së rekomandimeve të dhëna në të gjitha auditimet e kryera gjatë vitit 2018, ashtu



që gjendja e zbatueshmërisë së rekomandimeve do të paraqitet në Raportin Vjetor të NJAB-së për vitin 2018 i cili raport duhet të dorëzohet deri me 15.01.2019.RAPORT	JANAR – DHJETOR	2018





5. Shtojca

Në tabelën e mëposhtme do të paraqiten auditimet e kryera brenda vitit 2018 sipas Planit Vjetor të NJAB-së dhe sipas shkallës së rrezikshmërisë

	N.r.
	Llojet e detyrave të auditimit të Planifikuara dhe të realizuara brenda periudhës 01.01.2018 – 31.12.2018
	Shkalla	e rrezikshmërisë
sipas Planifikimeve

	1
	Auditimi në Drejtorinë për Buxhet dhe Financa: Procesi i shpenzimeve për të gjitha drejtoritë Komunale (me përjashtim të Drejtorisë së Arsimit dhe asaj të
Shëndetësisë)
	Rrezik i lartë

	2
	Auditimi në Drejtorinë për Bujqësi dhe Pylltari: Vlerësimi i bazueshmerisë
ligjore i procedurave të të hyrave, shpenzimeve dhe funksionimi i Drejtorisë.
	Rrezik i mesëm

	3
	Auditimi në Drejtorinë e Urbanizmit dhe Mbrojtje të Mjedisit: Vlerësimi i bazueshmerisë ligjore i procedurave të të hyrave, shpenzimeve dhe
funksionimi i Drejtorisë për Urbanizëm, Planifikim dhe Mbrojtje të Mjedisit.
	Rrezik i lartë



	4
	Auditimi në Drejtorinë Komunale të Arsimit: Të vlerësuarit e bazueshmërisë ligjore të procedurave të shpenzimeve dhe funksionimi i Drejtorisë Komunale të Arsimit
	Rrezik i mesëm

	5
	Auditimi në Drejtorinë për Buxhet dhe Financa, gjegjësisht në Sektorin e Tatimit në Pronë: Vlerësimi i bazueshmërisë ligjore të procesit për të
hyrat nga tatimi në pronë.
	Rrezik i lartë

	6
	Auditimi i procesit për dhënien, shfrytëzimin dhe arsyetimin e Subvencioneve
	Rrezik i mesëm

	7
	Auditimi në Drejtorinë për Gjeodezi, Kadastër dhe Pronë:
Të hyrat, shpenzimet dhe funksionimi i drejtorisë
	Rrezik i mesëm

	8
	Auditimi në Zyrën e Prokurimit:
Procesi dhe Procedurat e Prokurimit
	Rrezik i lartë

	9
	Auditimi në Njësinë për Personel:
	Rrezik i mesëm

	10
	Auditimi në Drejtorinë për Buxhet dhe Financa: Procesi i të gjitha të hyrave vetanake në kuadër të Komunës
	Rrezik i mesëm

	11
	Auditimi në Drejtorinë Komunale të Arsimit: Të vlerësuarit e bazueshmërisë ligjore të procedurave të të Hyrave në Drejtorinë Komunale të Arsimit
	Rrezik i ulët

	12
	Auditimi në tërë Administratën Komunale lidhur me menaxhimin e pasurisë Komunale
	Rrezik i lartë

	13
	Auditimi për verifikimin e zbatueshmërisë së rekomandimeve të dhëna nga auditori i brendshëm dhe auditori i Zyrës Kombëtare të Auditimit
	


RAPORT	JANAR – DHJETOR	2018


Vlerësimi i objektivave për auditime sipas shkallës së rrezikshmërisë është bërë në Planin Strategjik të NJAB-së për vitet 2018 – 2020, planë ky i aprovuar nga Kryetari i Komunës dhe nga Komiteti i Auditimit të Brendshëm.

